
PERMBLEDHIJE

Ky artikull pérbén njé paragqitje analitike té gjendjes sé degéve té ekonomisé bujgésore né vitet 20-30 té shekullit XX,
né rajonin e Elbasanit. Mbi bazén e té dhénave arkivore, si dhe té analizés sé studiuesve té ndryshém, artikulli jep té
dhéna pér peshén specifike gqé zinte prodhimtaria né fu-shén e bujgésisé sé kétij rajoni, né prodhimin e
pérgjithshém kom--bétar. Bujgésia ishte burimi kry-e-sor i té ardhurave dhe i jetesés sé popullsisé sé késaj treve,
packa se pérgjithsisht ajo paragitej né gje-ndje jo té kénagshme. Po késhtu analizohen edhe disa prej shkageve
kryesore té njé gjendjeje té tillé dhe pérpjekjet konkrete té ndérmarra nga qeveria aktuale, apo edhe nisma
individuale nga ra~dhét e shoqérisé, pér kapércimin e késaj gjendjeje ekonomike. Kriza ekonomike botérore e viteve
30, qé pérfshiu edhe Shqipéring, la gjurmé konkrete edhe né ekonominé e prefekturés sé El-ba-sa-nit. Kjo analizé,
synon té japé njé kontribut té réndésishém pér historiografiné e Elbasanit.

Fjalet kyce: produkte bujgésore, prodhim i pérgjithshém kombétar

SUMMARY

This article is an analytical presentation of the state of agricultural economy branches on years 20-30 of XX century,
in the region of Elbasan. On the basis of archival data, and ana-ly-sis of various scholars, the article provides data on
the specific weight that occupied the field of agriculture production of this region, the total national production.
Agriculture was the main source of income and livelihood of the area's population, even though it is generally
pre-se-nted in unsatisfactory condition. So are analyzed some of the main causes of such a si-tu-a-tion and
concrete efforts undertaken by the current government or individual initiatives from di-fferent society groups, to
overcome this economic situation. World economic crisis in year 30s, which includes Albania, left concrete traces at
the economy of the prefecture of Elbasan. This analysis, | think gives an important contribution to the historiography
of Elbasan

Hyrje

Né vitet ‘20 té shek.XX, Elbasani paragitet si njé
gendér e réndésishme urbane né Shqipériné
géndrore. Elbasani gjendej né krygézimin e
rrugéve tregtare mes prefekturave té Beratit,
Vlorés, Durrésit, Tiranés, Korcés deri edhe
Gjirokastrés, Dibrés dhe Shkodrés. Nga piképamja

fiziko-gjeografike, rajoni i Elbasanit karakterizohej
nga njé reliev kodrinoro-malor, kurse fushat jané
té pakta. Né aspektin agrar prefektura e Elbasanit
sikurse té gjitha prefekturat e tjera, paragiste njé
gjendje té rénduar ekonomike — shogérore dhe
pér mé tepér kriza e viteve 1922-'23 e réndoi mé
tej situatén né vend. Shkaget e njé gjendjeje té

tillé agrare ishin té shumta dhe duhen kérkuar né
njé séré arsyesh: ekzistenca ende e njé ekonomie
té prapambetur bujgésore, taksat e rénda mbi
popullsing, té metat e geverisjes dhe sistemi
feudal gé ruhej ende me mbeturinat e tij té
theksuara, mungesa e investimeve nga jashté,
mungesa e njé sistemi unik té peshave dhe
matjeve etj.

Bujgésia ekonomia kryesore

Né aspektin e zhvillimit ekonomik né trevén e
Elbasanit, ashtu si né té gjithé vendin, né vitet
'20-'30-té té shek. XX, rolin kryesor e luante
bujgésia. Pér shkak té pranisé sé luginave e
fushave pjellore, klimés shumé té favorshme dhe
faktoréve té tjeré, prefektura e Elbasanit dallohej
pér prodhimet e saj bujgésore dhe pérhapje té
aktivitetit agrar, kryesisht né zonat fushore té
Peqginit dhe té Elbasanit. Situata ekonomike,
sidomos bujgésia, gjaté periudhés 1920-1924
paraqitej relativisht e miré. Né vitin 1927, nga
sipérfagja e pérgjithshme e tokés sé prefekturés
sé Elbasanit 2 954 km2, punohej vetém njé pjesé
e vogél, prej 64 988 ha (toké private dhe shteté-
rore). Njé siperfagje prej 277 240 ha, ishte py-
llishte dhe toké e zhveshur dhe 8 862 ha ishte
livadh e kulloté, si dhe shkémbinj e pérrenj,
shtretér lumenjsh e zallishte.

Misri kultura mé e kultivuar

Toka e punuar mbillej me kultura té ndryshme
bujgésore si gruré, misér, elb, térshér, thekér,
oriz, duhan etj. Sic pérmendet né burimet
arkivore, ndér lévrimet bujgésore té drithrave, ai
gé ka réndésiné mé té madhe aktualisht éshté
misri, megenése ai formon ushgimin kryesor té
bujkut dhe deri diku edhe té qytetaréve. Misri
mbillej kudo qofté, prandaj sipérfagja e késaj
bime éshté shumé mé e madhe se e grurit. Misri
né kété gark gjen kushte té pérshtatshme si
klima, toka ndaj edhe jep prodhime té mira,
megjithése nuk punohet me vegla té reja.

Marrja e masave pér shtimin e kultivimit té
orizit

Orizi pérbénte njé kulturé speciale dhe shumé té
réndésishme pér Elbasanin. Zonat e orizokulturés

ndodheshin né buzé té Shkumbinit, kryesisht né
katundet Shushicé, Jagoding, Murigan,
Bradashesh dhe né disa katunde té
nénprefekturés sé Gramshit, né buzé té lumit
Devoll: Sulové, Gjyralé etj.

Prodhimtaria e tij né vitet '30-té kish ardhur duke
réné ndjeshém, deri né 1/3 e prodhimit té
méparshém - analizon njé nga relacionet gé
Ministria e Bujgésisé i dérgonte Zyrés sé Buj-
gésisé né Elbasan. Kjo ishte rrjedhojé e disa
faktoréve, si rénia e ¢mimit té orizit nga ko-
nkurimi i prodhimit té huaj, por edhe e politikés
gé ndignin dhjetarét apo cifligarét e médhenj si
Demir pasha e trashégimtarét e tij, duke nxjerré
pengesa né pérdorimin e remés sé ujit gé kalonte
népér kéto toka, pér té paguar shumat qé ata
déshironin, shuma kéto,qé shpesh shkonin deri
né 1/3 e prodhimit.

Ministria e Bujgésisé, duke theksuar réndésiné qé
ka né jetén ekonomike té vendit prodhimi i orzit,
sasia e té cilit, e prodhuar né vit pér kété zoné,
mjaftonte jo vetém pér té mbuluar nevojat pér
konsum, por edhe pér eksport, i bénte thirrje
Zyrés sé Bujgésisé né Elbasan pér té béré studime
konkrete me ané té inxhinieréve hidraulike, si
edhe marrjen e masave pér rihapjen e kanaleve
té vjetér, ndalimin e pagimit té ujit ndaj
gehallaréve, pasi né kété rast rritet apo
zmadhohet mbjellja e kulturés sé orizit.

Rritja e krimbit té méndafshit

Rritja e krimbit té méndafshit, ishte njé nga degét
e bujgésisé gé sillte mjaft fitim, jo vetém né
Elbasan, por edhe né pjesén tjetér té vendit. Ky
prodhim ka peshé té vogél dhe vleré té madhe e
né kété pikpamje, nuk mund té krahasohet me
prodhimet e tjera té bujqésisé, qé kané peshé té
madhe dhe vleré té vogél (si bar, drith etj).

Ky rajon me klime té buté, toké té miré e kushte
té tjera qé favorizojné rritijen e krimbit té mé-
ndafshit, krijonte shpresa te banorét e késaj zone,
se shumé shpejt kishin pér té pasur njé industri
agrikole dhe njé fitim té madh, - shkruan njé nga
gazetat lokale té Elbasanit. Por, pér fat té keq,
pér zhvillimin e késaj dege, pérve¢ disa masave
paraprake, si shpérndarja e fidanéve pér té
krijuar mandishta, té ndérmarra qé né kohé té

regjimit osman, edhe né fillim té viteve ‘20 té
shekullit XX, nuk ishte béré ende asgjé konkrete.
Shpresat ishin tek Parlamenti Kombétar dhe de-
putetét e Elbasanit, té cilét do té kundérshtonin
té mos pranohet ndonjé buxhet tjetér veg atij qé
ka pér bazé pérmirésimin e degéve té ndryshme
té bujgésisé.

Zeja e ushtrimit té méndafshit éshté tepér e
¢muar né kété prefekturé, mbasi té gjitha vajzat e
vendit, sikurse thoté njé dokument i kohés, e
hartojné pajén e martesés me duart e veta, e né
mé té shumtén me endjen e méndafshit.

Aq me réndési ishte ushtrimi i kétij zanati né
Elbasan e né trevat rreth tij, sa qé gazeta “Shku-
mbini”, botuar né vitin 1921, né numrat e saj hapi
njé rubriké té vecanté me késhilla mbi rritjen e
mbaréshtimin e krimbit t&€ méndafshit. Né njé nga
numrat e saj kjo gazeté shkruante se “e shumta e
méndafshit qé bahet né kété qark punohet po né
vend, d.m.th. térhiget, dridhet, ngjyhet dhe endet
pélhuré. Pélhurat e méndafshta té kétij qyteti dé-
rgohen né té gjitha viset e Shqipnis jugore edhe
nxirren pér Magedoni e Greqi.” Kéto késhilla i
jepte agronomi Ismail Haxhi Hyseni, i specializuar
jashté vendit.

Lloji i gmuar mé tepér né prefekturé, éshté ai i
bardhé né krahasim me méndafshet me ngjyré.
Ministria e Ekonomisé i dérgonte dhe u
shpérndante né muajin prill 4 familjeve té pasura,
gé kishin ambiente té mjaftueshme e té
pérshtatshme, punonjés té stérvitur pér kéto lloj
punimesh méndafshi, si dhe rreth 60 gram faré
méndafshi. Kjo sasi ndahej né ményré té
barabarté mes kétyre familjeve, nga 15 gr.
secilés, konkretisht familjeve té Hysejn Misirit,
Qamil Shkodrés, Mehmet Cérragés dhe Hysejn
Shabanajt.

Té pérkrahet kultivimi i duhanit

Mijaft toka té prefekturés sé Elbasanit jané shumé
té pérshtatshme pér kulturén e duhanit. Né vitin
1934, prodhimi i késaj kulture ra ndjeshém dhe
kjo pér arsye té thatésirés sé madhe. Megjithése
u pérdorén pér mbjellje edhe fidané té llojeve té
reja si Basma dhe Pashiballi. Por edhe prodhimi i
viteve té tjera nuk ishte shitur né masén e

mjaftueshme, pér shkak té superprodhimit, pasi
nuk ishin siguruar tregjet.

Né kuadrin e propozimeve dhe masave konkrete
gé do té merrte Ministria e Bujgésisé, pér
kapércimin e késaj krize né kulturén e duhanit, do
té propozoheshin masa konkrete, gé né ményré
té térthorté té favorizohen vetém ato garge gé
kishin toka mé té pérshtatshme e gé do té
pércaktoheshin si zona duhanore dhe nga ana
tjetér, té ndalohej prodhimi né ato qarge, qé nuk
pérmbushnin kushtet teknike pér mbijelljen e
késaj bime. Elbasani do té bénte pjesé né até
kategori té garqeve, gé shihen si mé adapte ndér
zonat duhanore.

Té ndihmohet mbjellja e grurit

Mbjellja e grurit kufizohet né njé sipérfagje té
vogél tokash, né krahasim me mbijelljen e misrit,
dhe punimet qé kérkonte kjo kulturé kryheshin
né ményré fare primitive. Njé kujdes i posagém,
me pérkrahjen e autoriteteve administrative dhe
sidomos té prefektit té Elbasanit, i éshté kushtuar
zhvillimit té kulturés sé grurit nga viti 1926 deri
né vitin 1929, duke detyruar bujqit e disa
komunave si Dumre, Qendér, Shpati Il pér
punimin e tokave pér mbijellje gruri gé né muajin
gusht, pér celjen e kanaleve né arat e e mbjella
me kété kulturé pér kullimin e ujit dhe pastrimin
e farés.

Kultivimi i peméve frutore

Né Prefekturén e Elbasanit zonat me réndési pér
nga drujté frutoré jané: Cermenika | dhe I,
katundi Labinot, si dhe Qendér. Gati ¢do shtépi ka
té sistemuar né kopshtije njé sasi prej 30-40
pemésh té ndryshme, kryesisht pér nevoja
shtépiake, por edhe pér shitje.

Né kopshtet e gytetit té Elbasanit, pérve¢ pemé-
ve té zakonshme si mollé, dardha, qershi, fig,
shegé, hurma, kultivoheshin edhe agrume,
sidomos portokallet e limonét. Né zonat rurale
pemét kryesore gé kultivoheshin ishin: molla,
dardha, gershia, géshtenja, arra; mandej, sipas
vendit fiku, pjeshkét, bajamet, zerdelia.
Pérmendim se me pérjashtim té qgendrés e
zonave té ulta, né krahinat e tjera, sidomos
pérgjaté luginés sé Shkumbinit, lartésia nga niveli

i detit bénte qé kéto vende té rroken fort prej
erérave té ftohta. Prandaj prodhimi i larmishém i
frutave ishte i véshtiré.

Roli i Zyrés sé Bujqgésisé

Né Elbasan né vitet '20-'30-té funksiononte Zyra
e Bujgésisé. Veprimtaria dhe fusha e aktivitetit e
késaj zyre, por edhe e zyrave té tjera né
pérgjithési, deri né vitin 1925 ka gené e ngushté
dhe e kufizuar thjesht né dhénie késhillash e
propagandé, pér té ngjallé né shpirtin e bujkut
ndjenjén e veprimeve té duhura né zhvillimin dhe
pérparimin e bujgésisé. Kjo ndodhte pér disa
arsye, por ndér mé kryesoret kané gené se nuk ka
pasur njé organizim komunal, nuk disponoheshin
plotésisht as ligjet e duhura nga Ministria e Eko-
nomisé Kombétare (MEK).

Pas vitit 1925, me pérgatitjen e ligjeve té duhura
prej MEK, Zyra e Bujgésisé fillon té orientojé
popullin dhe bujkun né veganti, pér té aplikuar
rregulla té reja pér pérmirésimin e bujgésisé. Po
késhtu MEK, duke sjellé nga jashté vegla
bujgésore, me géllim punimin cilésor té tokeés,
shpérndau né rajonin e Elbasanit rreth 600 copé
parmenda té hekurta, pérdorimi i té cilave do té
ndikonte drejtpérdrejt né rendimentet e
prodhimtarisé.

Pjesémarrja né prodhimin kombétar

Sipas té dhénave té vitit 1933, po té krahasojmé
shifrat e disa prodhimeve bujgésore té marra né
kété prefekturé me prodhimin kombétar té
pérgjithshém, rezulton se Elbasani z&é kéto vende:
Vendin e gjashté pér prodhimin e grurit, duke u
renditur pas prefekturés sé Korgés, Beratit,
Gjirokastrés, Shkodrés dhe Durrésit. Ndérkohé qé
Prodhimi i Pérgjithshém Kombétar ishte 650 832
kv dhe sipérfagja e pérgjithshme e kultivuar 43
329 ha, Elbasani jepte 8 % té kétij prodhimi.

Pér elbin Elbasani zinte vendin e dyté pas Korgés,
prodhimi i késaj té fundit ishte 2.5 heré mé i
madh, kur P.P.K. ishte 89 935 kv dhe sipérfaqgja
totale 6 100 ha, ndérsa Elbasani jepte 16 % té
kétij prodhimi.

Pér misrin Elbasani rradhitej i katérti pas Beratit,
Durrésit, Korgés, kur P.P.K. ishte 1 093 225 kv dhe

sipérfagja 77 295 ha, ndérsa Elbasani zinte 12 %
té kétij prodhimi.

Pér prodhimin e orizit e té tepés zé vendin e paré
dhe totali pér secilén prej tyre, pérkatésisht
paragitet: (1) pér orizin sipérfagja totale né
Shqipéri 1 905 ha dhe P.P.K. 4 090 kv, ndérsa
Elbasani jepte 73 % té kétij prodhimi; (2) pér
tepén sipérfaqgja totale ishte 1 819 ha dhe P.P.K.
14 028 kv, ndérsa Elbasani jepte 54 % té kétij
prodhimi.

Elbasani zé vendin e treté pér prodhimin e
térshérés si dhe té ullishtave.

Pér prodhimin e ullinjve, né vitin 1935, Elbasani
zinte vendin e treté pas Vlorés dhe Beratit, kurse
né vitin 1936 zbriti né vendin e gjashté.

Kjo situaté e prodhimit bujgésor té kétyre viteve,
éshté e lidhur me faktorét klimateriké dhe
atmosferikgé, por edhe me rolin dhe politikén e
shtetit ndaj kujdesit pér bujgésiné apo fsha-
tarsiné.

Rénia e prodhimeve bujgésore

Kriza e viteve 1929-1933, qé pérfshiu edhe
ekonominé e brishté shqiptare, pati efektet e ve-
ta né fushén e bujqésisé, si né krejt vendin, ashtu
edhe né trevén e Elbasanit. Treguesi mé i
dukshém i késaj krize ishte rénia dhe luhatja e
madhe e prodhimit bujgésor dhe blektoral. Né
vitin 1931 bujgésia u prek nga njé thatésiré e
madhe. Si pasojé e késaj thatésire, nga njéra ang,
dhe e krizés ekonomike nga ana tjetér, prodhimi
bujgésor pati njé rénie té theksuar, gjé gé ndikoi
edhe né vitin pasardhés. Vendi u detyrua té
importonte sasira té médha drithi.

Rénie té theksuar e luhatje té médha pati né pro-
dhimet bujgésore, sidomos né prodhimin e
duhanit, i cili ishte ndér mallrat kryesoré té eks-
portit shqgiptar. Né vitin 1931 u prodhuan 54 pér
gind mé pak ton duhan se sa né vitin 1930. Pér
rénien e prodhimtarisé sé orizit revista
“Ekonomisti Shqgiptar”, né vitin 1932, né njé nga
numrat e saj, shkruante “orizin toné po e zhduk
krejt konkurenca e huaj”.

Né njé raport pér gjendjen ekonomike té Qarkut
té Elbasanit dérguar Ministrisé sé Ekonomisé
Kombétare, Oda e Ekonomisé sé kétij garku, vinte
né dukje ndér té tjera se, importi i orizit té kuq

me ¢mim shumé mé té vogél e luftonte
prodhimin e vendit. Duke gené se gjysma e sasisé
sé orizit kishte mbetur pa u shitur, fabrikantét u
rezervuan té blenin oriz té papunuar.

Konkurenca e orizit té importuar, gé shitej me
¢mime shumé mé té uléta se orizi i vendit, krijoi
njé gjendje mjaft kritike né kéto punishte. Pér té
kuptuar se sa e madhe ishte diferenca e ¢gmimit
ndérmjet orizit té importuar dhe orizit té vendit,
na ndihmojné disa té dhéna té tregut té Elbasanit
né muajin Prill té vitit 1931, ku rezultonte se
¢mimi i orizit té importuar i llojit “Berliata” ishte
40 franga ari pér kv; ¢mimi i i orizit té llojit
“Saigon” ishte 45 franga ari pér kv; ndérsa gmimi i
orizit té vendit i llojit “i Kuq” ishte 56 franga ari
pér kv. Kjo gjendje goditi drejtpérsédrejti jo
vetém até pak industri shqiptare qé merrej me
zhveshjen e orizit, por né ményré té vecanté
ekonomité bujgésore prodhuese té orizit.

Po késhtu, né njé raport bujgésor té prefekturés
sé Elbasanit pér muajin mars té vitit 1934, thuhet
se pér shkak té shirave té tepruar né muajin
mars, punimet e tokave pér pérgatitien e
mbjelljes sé misrave té dorés sé paré, gé fillon
zakonisht né muajin prill, jané penguar, kurse pér
gjiendjen e té lashtave kjo situaté e shirave éshté
favorizuese. Né njé raport tjetér té po kétij viti
thuhet se, né muajin prill, gijendja e té lashtave
éshté pérkeqgésuar pér shkak té mungesés sé
shirave né kété muaj.

Né vitin 1934, duke u bazuar né té dhénat e re-
gjistrimit té zyrés sé té dhjetave pér garkun e
Elbasanit, sipérfagja e mbjellé me gruré, rezulton
té jeté 70 % mé pak se sa njé vit mé paré,
pikérisht pér shkak té& motit té keq té va-
zhdueshém gjaté kohés sé mbjelljes sé késaj
kulture. Veprimet bujgésore té shqyrtuara nga
analiza e Zyrés sé Bujgésisé, tregojné qarté se kjo
rénie pérgjithésisht éshté e varur nga fatkeqésité
atmosferike si thatésira, lagéshtia, i ftohti etj. Té
dhéna té tjera flasin pér keqésim té situatés sé
prodhimtarisé sé disa peméve frutore, pér shkak
té ftohjes sé motit né vitin 1935. Né ményré té
vecanté agrumet e ullinjté, né kété vit nuk dhané
prodhim té kénagshém, edhe si pasojé e
pérhapjes sé insektit iceria-purchasi dhe nga ana

tjetér, si rrjedhojé e shirave té vazhdueshém té
muajit dhjetor, 1/5 e prodhimit ka humbur.

Masat pér pérmirésimin e gjendjes

Me qgéllim gé t'i jepet réndésia e duhur kulturés
sé ullirit, apo dhe kulturave té tjera té késaj zone,
veprimtaria e Zyrés sé Bujgésisé do té konsistojé
né njé séré masash si: dérgim i specialistéve pér
krasitjen e ullinjve apo demonstrim krasitjeje pér
rreth 3 000 rrénjé ullinj e njé séré pemésh té
tjera. Kjo zyré i kushtoi vémendje aplikimit té
ligjit mbi mbjelljen e detyrueshme té druréve fru-
toré e jofrutoré prané oborreve té shtépive, si
p.sh. mbjellja e rreth 700 rrénjéve ullinj té nxjerra
nga ullishta e gytetit, sjellja dhe mbjellja e farés
sé duhanit maqgedonas pér pérmirésimin e
cilésisé sé farés vendase, shpérndarja po késhtu e
hardhive amerikane apo i peméve té tjera
frutore, i biméve industriale si lini, pambuku etj.
Né vitet 1929-1931 pér shkak té korrjeve té var-
fra, gmimet e drithrave té bukés né pérgjithési
nuk patén rénie té madhe, ndérsa né vitet 1932-
33, ¢cmimet e kétyre prodhimeve bujgésore tepér
té réndésishme u ulén ndjeshém. Késhtu, gmimi i
i shitjes sé grurit, nga 34 deri né 54 franga ari pér
kv gé ishte né tregjet kryesore té vendit né korrik
té vitit 1931, né korrik té vitit 1932 ra né 19.97 fr.
ari, ndérkaq né korrik té vitit 1933 ra akoma mé
poshté, né 9.5 fr. pér kv.

Né korrik té vitit 1934 u arrit vlera mé e ulét e
¢mimit té shitjes sé drithérave, konkretisht pér
grurin kemi ¢mimin 7.55 fr. ari pér kv. Né rénien e
forté té ¢mimeve té produkteve bujgésore dhe
blektorale, ndikoi edhe politika monetare dhe e
kreditit e Bankés Kombé

tare, duke thelluar deflacionin, népérmjet paké-
simit té parasé né qarkullim, rritjes sé kérkesés sé
tregut pér monedhé dhe né té njéjtén kohé,
kufizimit té kreditimit té veprimtarisé prodhuese
ekonomike. Me kéto masa BK rriti artificialisht
vlerén e frangut, gé u shogérua me uljen e
¢mimeve né treg. Nga ana tjetér, kjo politiké e
mbrapshté monetare, e ndjekur nga BK, i shérbeu
kapitalit monopolist italian pér grabitjen e tregut
shqgiptar, népérmjet blerjes sé& produkteve
shqgiptare, né rastin toné té prodhimeve
bujgésore e blegtorale me ¢mime té uléta.

Ndérkohé, popullata e thjeshté nuk ka mundési
blerje pér arsye té varférisé dhe mungesés sé
parave né garkullim.

Zikzaket e prodhimit bujgésor shihen garté edhe
né tabelé pér vitet 1933-1936, e cila paraget disa

prej produkteve kryesore gé kultivoheshin né
prefekturén e Elbasanit, prodhimin vjetor té tyre
si dhe sipérfaget e kultivuara.

v. 1936 v. 1935 v. 1934 v. 1933

Kulturat ,

SIP. NE HA Prodh. ne kv SIP. NE HA Prodh. ne kv Sip. ne ha Prodh. ne SIP. NEHA Prodh. ne kv

kv

Grure 2340 16815 2110 20535 3154 30122 3823 48526
Elb 681 4730 683 6258 884 8625 1104 13944
Miser 9436 128070 8627 102991 9357 132925 12786 135443
Tershere 1031 8420... 933 8856 1299 13468 1488 22472
Oriz 1415 3000 1144 2560
Tepe 11039ne 7650 10248 8858 ==

dynym
Theker 1534ne 1154 903 713 ==

dynym
Patate ==
Urof =
Groshe 1820 - 2232 == == ==
Bostan 103 640 159 702 =
Vreshta e 616 3110 657 23929 ==
pjergulla
Ullishte 489123. 4430 482464 21823

rrenje me

fruta

Tabele nr. 1 Pasqyré pér disa kultura bujgésore né qarkun e Elbasanit né vitet 1933-1936, qé evidenton
rénien e ndjeshme té sipérfagjeve té kultivuara dhe prodhimtarisé.

Pérfundime

Bujgésia ishte burimi kryesor i té ardhurave dhe i
jetesés sé popullsisé sé késaj treve, pér pe-
riudhén né fjalé, packa se pérgjithsisht ajo pa-
raqitej né gjendje jo té kénagshme, rrjedhojé kjo
e veprimit té njé séré faktoréve. Arsyet kryesore
té prapambetjes né bujgési ishin: pronésia dhe
marrédhéniet feudale mbi njé pjesé té miré té
sipérfages sé tokés, si dhe prapambetja e
theksuar e punimit dhe e trajtimit té tokés né
pérgjithési. Lidhur me kété té fundit shprehet
edhe shtypi i kohés, né vitin 1921: ,Bujku

shqiptar gjindet aty ku ish njerzia para ma se dy
mijé vjet, me vegla krejt primitive né doré”. Né
krizén e bujgésisé sé viteve 1931-1935 ndikuan
njé séré faktorésh, si té brendshém, ashtu edhe
té jashtém. Ndér mé kryesorét mund té rendisim:
prapambetjen né térési té ekonomisé shqiptare;
ngushtimin e tregut té brendshém pér shkak té
rénies sé fuqisé blerése té masave punonjése;
konkurencén e produkteve bujgésore e
blektorale, té cilat silleshin nga jashté; praniné e
mbeturinave feudale né prodhim; detyrimet e
rénda té fshatarésise ndaj shtetit etj. Kéta

faktoré, té marré sé bashku, e bénin té
painteresuar fshatarin pér zhvillimin e bujgésisé
dhe pér shtimin e prodhimit népérmjet rritjes sé
rendimenteve té kulturave bujgésore e
blektorale.

